2020-2021 нче уку елы өчен «Татарстан Республикасы Зеленодол муниципаль районы Газиз Айдарский исемендәге Күгеш төп  гомуми белем бирү мәктәбе» муниципаль бюджет гомуми  белем бирү  учреҗдениесе директорының еллык доклады
  
Мəктəп турында информацион белешмə

Күгеш төп гомуми белем бирү мəктəбе Татарстан Республикасы Зеленодол  районының Күгеш авылында урнашкан. Оештырылу-хокукый формасы – муниципаль гомуми төп белем бирү мəктəбе, оештыручысы – ТР ның Зеленодол районы башарма комитеты.

2019-2020 нче  уку елында мəктəптə 33 укучы белем алды:

а/ башлангыч мəктəптə - 14 укучы, шуларның 6 – кызлар, 8 – малайлар;

ə/ тɵп мəктəптə -  19  укучы, шуларның 10  – кызлар, 9– малайлар;

 Классларның уртача тулылыгы:

а/ башлангыч мəктəптə -  уртача  4 укучы;

ə/ тɵп мəктəптə -  уртача  5 укучы;

Мəктəп буенча –  уртача 4 укучы.

Мəктəптə барысы – 7 класс – комплект.

а/ башлангыч мəктəптə - 2;

ə/ тɵп мəктəптə - 5;

 Мəктəптə барысы 11 укытучы   эшли. Шуларның 10 сы– югары, берсе– махсус урта белемле.
 11 педагог та – беренче категорияле. 
Уытучыларның икесе  – ир-ат, 9 – хатын-кыз. 
Укытучыларның иң яшенə - 35, иң ɵлкəненə 68 яшь. Уртача – 45 яшьтә.

Укыту-тəрбия процессын оештыру һəм алып бару ɵчен мəктəпнең материаль-техник базасы канəгатьлəнерлек. Барлык укыту класслары кирəкле мебель, җиһаз белəн тəэмин ителгəн. Укучыларга белем-тəрбия бирү процессы 1 спортзалда, 9 кабинетта алып барыла. Мәктәптә 1 компьютер  классы эшли. Мəктəпнең   тəҗрибə мəйданчыгы,    ашханəсе, спорт залы һəм   мəйданчыгы   бар. 

 Мəктǝп тулысынча газлаштырылган, класс-кабинетларда температура режимы нормага туры килə.
Укыту-тәрбия эше бер сменада алып барыла.

33- укучының 16 – Күгеш авылыннан, Айдар авылыннан 12 укучы, ә Әрә   авылыннан килеп 5 укучы белем ала.     

Китапханəдə барысы  биш меңнәнт артык әдәби китап һәм дәреслек бар.   Укучылар барысы да бушлай дәреслек белән тәэмин ителгәннәр.
 Укучыларның сǝламǝтлеген саклау һǝм сǝламǝт яшǝү рǝвешен формалаштыру эше «Сǝламǝтлек программасы» нигезендǝ алып барыла һәм түбǝндǝгелǝр эшлǝнә:

мǝктǝпнең «Сǝламǝтлек программасы» тулыландырылды;

 һǝр класста   тематик класс сǝгатьлǝре үткǝрелә;

һǝр дǝрестǝ физкультминутлар, күз ял иттерү күнегүлǝре эшлǝтелә;

 укучыларга ашханǝдǝ кайнар ризыкны рациональ ашату ɵчен күп тырышлык куела;

мǝктǝптǝ дǝрестǝн тыш спорт-масса эше яхшы оештырыла. 
 Укучылар сǝламǝтлеге яхшыга үзгǝрүдǝ укыту-тǝрбия процессын оештырудагы түбǝндǝге уңай факторларны билгелǝп үтǝргǝ кирǝк:

сǝламǝтлек саклый һǝм формалаштыра торган укыту-тǝрбия технологиялǝреннǝн файдалану;

мǝктǝптǝ ǝхлакый-психологик климатның яхшы булуы;

тиешле санитар-гигиеник эш алып барылу;

балаларны ашатуны дɵрес оештыру;

физкультура-сǝламǝтлек эше системасы ныгу;
хезмǝт һǝм ял режимын дɵрес оештыру;

балаларны социаль яклау эше яхшыру;
Балалар һǝм ата-аналар белǝн ǝңгǝмǝдǝн күренгǝнчǝ, укучыларның үз-үзлǝрен тотышында, үз-үзлǝренǝ мɵнǝсǝбǝттǝ, тормышка оптимистик караш үсүдǝ позитив үзгǝрешлǝр сизелǝ. Рух, кǝеф яхшыру, яшьтǝшлǝренǝ карата мɵнǝсǝбǝтнең уңай үзгǝреше  кебек сыйфат үзгǝрешлǝре күзǝтелǝ.  
               Педагогик кадрларның составы һәм квалификациясе
Мəктəптə барысы 11 укытучы   эшли. Укытучыларның икеесе – ир-ат, тугызы – хатын-кыз. Укытучыларның иң яшенə - 35, иң ɵлкəненə 68 яшь. Уртача – 45 яшьтә.
- педагогик стажлары буенча: 
         5 - 15 ел - 3 укытучы  (27,3%)

         16 - 25 ел - 3 укытучы   (27,3%)

         26 - 30  ел - 3  укытучы    (27,3%)

       31 – 45  ел -  2 укытучы     (18,2%)

 - белемнәре буенча:                                            
югары белемле  -  10 укытучы  (90,9%)

махсус урта белемле -  1 укытучы   (9,1%)

   

Мәктәп тулысынча үз эшенә бирелгән , тирән белемле педагогик кадрлар белән тәэмин ителгән. Узган уку елында 4 (36,4%) укытучы үзләренең  профессиональ категорияләрен расладылар һәм күтәрделәр.

Методик эш.
2019-2020 нче уку елында мǝктǝп коллективы, мǝктǝпнең үсеш Программасына туры китереп, түбǝндǝге иң тɵп максатларны реализациялǝү ɵстендǝ эшлǝде:

1. Укучыларның белем сыйфатын күтǝрү.

Бу эшчǝнлек үз эченǝ түбǝндǝге ǝһǝмиятле юнǝлешлǝрне алды:

- белем бирү стандарты талǝплǝрен үзлǝштерү һǝм мǝктǝпкүлǝм «4» һǝм «5» билгелǝренǝ укучылар санын арттыру;

- башлангыч мǝктǝптǝн урта звенога күчкǝндǝ укучыларның белемлелеге кимүгǝ юл куймау;

- белемнǝрне иҗади үзлǝштерүче һǝм алган белемнǝрне стандарт булмаган ситуациялǝрдǝ файдалана, куллана белүче  укучылар санын арттыру;

- чыгарылыш класс укучыларының бердәм дәүләт имтиханнарын уңышлы тапшыруларына ирешү;

  2.Укучыларның ǝхлакый һǝм рухи тǝрбиялелеге дǝрǝҗǝсен күтǝрү, мǝктǝптǝ тǝрбия эше системасын үстерү һǝм камиллǝштерү нигезендǝ, укучылар арасында хокук бозу, җинаять кылу очракларын булдырмау, тǝрбия эшенǝ барлык тǝрбиялǝүче кɵч, чаралар, оешмалар һǝм җǝмǝгатьчелекне җǝлеп итү.
3. Укучыларның иҗади сǝлǝт-мɵмкинлеклǝрен, аларның психик /интеллектуаль, эмоциональ, ихтыяр үсешенǝ ярдǝм итү.

4. Республика «Сǝламǝтлек һǝм белем бирү» программасы нигезендǝ укучыларның физик үсешенǝ ирешү, сǝламǝтлеген ныгыту.

5. Мǝктǝпне тǝмамлаучыларның гаилǝдǝ һǝм тормышта, алга таба белем алуда, хезмǝттǝ үзреализациялǝнүлǝренǝ, ягъни социальлǝшүлǝренǝ ирешү, яшǝештǝ үз урыннарын табуда ярдǝм күрсǝтү.

Бу максатларның күп ɵлеше реализациялǝнде.      
 Мәктәп үз эшендә түбәндәге методик теманы куллана:  «Укучыларның белем сыйфатын арттыру юлы белән  конкурентлыкка сәләтле, инициативалы, иҗади, әхлаклы шәхес тәрбияләү».  
  Мǝктǝптǝ 2 методик берлǝшмǝ эшли: математика һәм табигать фәннәре (җитәкче Шәяхмәтова С.Х.),  гуманитар фәннәр (җитәкче Исмәгыйлева Э.Р.).  Барлык педагоглар да методик берлǝшмǝлǝр эшенǝ тартылды. Һǝр методик берлǝшмǝ мǝктǝп методик темасы белǝн тыгыз бǝйлǝнештǝ булган үз методик темасын реализациялǝү буенча эшне оештырды.  
Методик берлǝшмǝлǝр һǝм мǝктǝп администрация эшчǝнлегендǝ тɵп игътибар дǝресне оештыру методларына һǝм формаларына юнǝлтелде. Укытучылар тарафыннан   ачык дǝресләр үткǝрелде, алдынгы педагогик тǝҗрибǝ гомумилǝштерелде.

Мǝктǝптǝ белем бирү традицион дǝрес технологиясен камиллǝштерү һǝм яңа педагогик технологиялǝрне үзлǝштерүгә нигезләнеп алып барыла.  
  Укытучыларның теоретик белемен, профессиональ компетентлылыгын күтǝрү өстендә эшлиләр.  Укытучылар даими рәвештә өч ел саен   белем  күтәрү курсларында укыйлар. Барлык педагоглар да  районкүлǝм предмет семинарларында катнашалар, районның алдынгы, иҗади эшлǝүче педагоглары тǝҗрибǝсен ɵйрǝнәлǝр.

Укытучылар укучыларга шǝхси юнǝлешле якын килеп      эшлилǝр, дǝреслǝр тагын да эчтǝлеклерǝк, максатчанрак уздырыла, аларда уку материалын аңлатуга һǝм фикер аша үткǝрүгǝ вакыт күбрǝк бирелǝ башлады.
 Укытучылар  төрле конкурсларда катнашып, призлы урыннар яулыйлар.   Мәгариф хезмәткәрләренең кышкы республика спартакиадасында   физкультура укытучысы Шарафутдинов Җәүдәт ел саен   катнаша.     “Радуга талантов” дип аталган мәгариф хезмәткәрләренең иҗади  конкурсында Төхбәтуллина Айгөл 2 нче урынга лаек булды. 
   Башлангыч мǝктǝптǝн урта мǝктǝпкǝ күчкǝндǝ укучыларның белем дǝрǝҗǝсе  түбǝнǝюгǝ юл куелмады. 5 нче классларда «4» һǝм «5» гǝ укучылар саны шул ук укучыларның 4 нче класстагы саныннан рус теле , математика фәннәре буенча кимемәде. Ə  татар теленнǝн, ǝдǝбияттан, география /табигать белеме/, технология, физкультурадан белем сыйфатының быелгы күрсǝткече 1-2 % ка югарырак та булды. Белем сыйфаты контроле күрсǝткǝнчǝ, белемнǝрне аңлап, иҗади үзлǝштерүче, алган белемнǝрне типик булмаган ситуациялǝрдǝ куллана белүче укучылар саны артты. Агымдагы  уку елында 9 нчы классны 3  укучы тǝмамлый. 

Сәләтле укучылар белән эш.

“Мәгариф “ милли проектын тормышка ашыру максатыннан мәктәптә сәләтле укучылар белән эш мәктәп буенча озак сроклы проект, (2005-2010 нчы елларга исәләнгән проект. Проект беркетелә) перспектив һәм еллык планнарга нигезләнеп оештырыла һәм алып барыла. Шул ук вакытта һәрбер фән укытучысы сәләтле һәм авыр үзләштерүче укучыларның исемлеген булдырган, мәктәп планына нигезләнеп еллык эш планы төзи.

Педагогик коллектив түбәндәге принципларга таяна:

-укучының шәхесе усеше өченмаксималь мөмкинлекләр булдыру;

-класстан тыш эшчәнлекнең ролен үстерү;

          -укыту процессын индивидуальләштерү һәм дифференциальләштерү;

-укучыларның мөстәкйльлеген үстерү өчен шартлар булдыру;

Педагогик коллектив сәләтле балалар белән эшне уңышлы оештыру өчен түбәндәге шартлар үтәлергә тиеш дип саный:

-коллективның һәр члены тарафыннан бу эшнең мөһимлеген аңлау һәм укуга карата уңай мотивацияләр формалаштыруга игътибарны арттыру;

-сәләтле балалар белән методик эш системасын булдыру һәм камилләштерү;

-сәләтле балалар белән эшләүче укытучы үз эшенең остасы, профессиональ, әхлакый, интеллектуаль югарылыкка ия, яңалыкка омтылучы, психолог, тәрбияче. Оста оештыручы булырга тиеш.

Сәләтле балалар белән эш төрләре:

-иҗади остаханәләр;

-факультатив занятиеләр;

-түгәрәкләр;

-мәктәп һәм район күләмендә үткәрелгән конкурсларда катнашу;

-укучыларның югары уку йортлары каршында оештырылганә әзерлек курсларында укуы.

                  Профиль алды укытуның торышы
2019-2020 нче уку елында мәктәпнең 9 классында    профиль алды  укытуын дәвам ителде.   Электив курслар  математика, рус теле    фәннәре буенча билгеләнде.  Әлеге курсларны түбәндәге укытучылар алып бара:

Тәрбия эшенең нәтиҗәлелеге
Мәктәптә укучыларга ǝхлак тǝрбиясе бирүгǝ нык игътибар ителә. “Әдәплелек дәресләре”  циклыннан классларда төрле темаларга класс сәгатьләре, әңгәмәләр үтә: “Тәрбияле кеше нинди була?”, “ Исәнләшү әдәбе”, “ Изгелек җирдә ятмый” һ.б. Шǝхси горурлык, мɵстǝкыйльлек хисе тǝрбиялǝү, укучы хокукларын дɵрес файдалану, укучы бурычларын намус белǝн үтǝү темасы астында тǝрбия чаралары үткǝрелә. Башлангыч  класс укучыларында гаделлек, мǝрхǝмǝтлелек, дуслык сыйфатлары югары булды. 7 –8 класс укучыларының күпчелеген тырышлык, хезмǝт ярату, табигатькǝ сакчыл мɵнǝсǝбǝт кебек сыйфатлар характерлады. 5  класс укучылары эстетик зǝвыклылык, үз-үзлǝренǝ һǝм мǝктǝпкǝ уңай мɵнǝсǝбǝт буенча аерылып тордылар. 9 класс укучыларына дɵньяга караш киңлеге, үзлегеннǝн белем алуга омтылыш, аңлы рǝвештǝ һɵнǝр сайлау омтылышы, ǝхлакый белемнǝрне тормыш сиуациясендǝ анализлау һǝм куллану сыйфатлары хас булды.

 Агымдагы уку елы мǝктǝп тǝрбия структураларының килешеп эшлǝүлǝре, класс һǝм мǝктǝп тǝрбия чараларының координациялǝнүе, аларның педагогик максатчанлыгы үсү белǝн характерлы .

Күп кенǝ классларда тǝрбия эше һǝр укучының яшь үзенчǝлеклǝре, тǝрбиялелек дǝрǝҗǝсе һǝм кызыксынуларын исǝпкǝ алып үткǝрелә.

                    Балаларны социаль-хокукый яклау.

Мǝктǝптǝ тиешле психологик климат булдырылды. Укучылар үзлǝренең социаль якланган булуларын, эчке комфортны тоялар.

Гражданнарның белем алуга барлык хокуклары реализациялǝнǝ. 1   нче класска укучыларны кабул итү тǝртибе саклана. Балаларга гомуми тɵп белем бирү буенча мǝктǝп җирле үзидарǝнең авыл советы белǝн даими элемтǝдǝ тора. 

Мǝктǝп яшендǝге барлык балалар да белем алуга тартылды. Мǝктǝптǝн чыгарып җибǝрелгǝн укучылар булмады.

Укучылар үзидарәсе

Мəктəптə укучылар үзидарəсе системасы формалашты. Үзидарəнең югары формасы - мəктəп укучылар советы. Шулай ук һəр класста класс активы /класс советы/ эшли. Укучылар үзидарəсе:

а/ оештыру - идарə;

ə/ сəнгать – эстетика;

б/ хезмəт;

в/ спорт - сəламəтлəндерү эшчəнлеге һəм башка юнəлешлəр буенча уңышлы эшлəде. Укучыларның яхшы үзидарəсе укучыларның тəрбиялелек дəрəҗəсе яхшыруның тɵп шарты булды.

Укучылар үзидарəсе эшен оештыру - тəрбия эшендə бик йогынтылы фактор. 

Үзидарə - оешкан социаль бердəмлекнең үз эшлəре белəн идарə итүдəге мɵстəкыйльлеге ул.


Үзидарəнең иҗтимагый тɵренə мəктəптə тɵзелгəн үзидарəнең балалар һəм яшьлəр органнары, мəктəп советы, ата-аналар комитеты керə.


Мəктəп укучылар үзидарəсе – барлык укучыларның иҗтимагый əһəмиятле карарлар кабул итүдə һəм аларны үтəүдə реаль һэм актив катнашуы, əһəмиятле мəсьəлəлəрне хəл итүдə педагоглар белəн тыгыз хезмəттəшлеге.

Үз эшчәнлеген  мәктәп “Мәгариф турында” Закон таләпләренә нигезләнеп  төзелгән   Устав нигезендә алып бара.   Уку йортында   мәгариф өлкәсенә караган, укыту эшчәнлеген оештыру, укучыларның хокукларын саклаучы   локаль  актлар кабул ителгән һәм гамәлдә йөри.  Мәктәпнең   еллык гомуми планында  эшчәнлек төрләре, киләсе елга максат һәм бурычлар ачык чагыла.   

      2020-2021 нче уку елында мәктәпнең педагогик коллективы укыту -тәрбия процессын тагын да камилләштерүне    үз алдына    бурыч итеп  куйган иде.
Укытучылар дәрес элементларын төрләндерү, яңа технологик алымнар кертүне дәвам итү, информацион технологияләр куллану юлы белән дәресләрнең нәтиҗәлелеген  күтәрергә, белем сыйфатын яхшырту өстендә нәтиҗәле эш алып барырга тырышалар.

Мәктәбебездә 2 төп гомуми белем бирү программасы тормышка ашырыла:  
1. Башлангыч гомуми белем бирү 

2. Төп гомуми белем бирү

1-7 сыйныфларда укыту федераль дәүләт стандартлары нигезендә алып барыла

  Бу сыйныфларда администрация караган дәресләр проблемалы,тормыш һәм гамәли эш белән бәйләнешле булуы,укытучыларның яңача эшләүләре белән аерылып тора.

           Укытучылар  үзләренең дәресләрендә укучыларның сөйләм һәм язу культурасын, иҗади фикерләү, логик уйлау сәләтләрен үстерү өстендә эшләделәр. 7-9 сыйныфларда  укыту традицион программа нигезендә алып барыла. 9 сыйныфта һөнәри юнәлеш бирү максатыннан электив курслар гамәлгә ашырыла.  Медицинага, журналистикага кызыксыну уяту өчен биология һәм татар теленнән өстәмә курслар оештырыла.  Имтиханнарга әзерлек максатында рус теле һәм математика фәнәреннән дә электив курслар үткәрелде. 

Күгеш урта мәктәбендә белем бирү эчтәлеген камилләштерү өчен эш алып барыла.    Укытучылар киләчәк буынга белем һәм тәрбия бирүдә  яңа педагогик технологияләр кулланалар.

Мәктәп үз эшендә түбәндәге методик теманы куллана:  «Укучыларның белем сыйфатын арттыру юлы белән  конкурентлыкка сәләтле, инициативалы, иҗади, әхлаклы шәхес тәрбияләү».

Мәктәптә үткәрелә торган традицион чаралар

· Белем бәйрәме

· Атналык  линейка

· Фән атналыклары

· Парламент сәгате

· Әниләр көне

· Өлкәннәр көне

· Укытучылар бәйрәме

· Көзге  бал

· Яңа ел бәйрәме

· «Аҗаган" хәрби-спорт уены

· Якташлар очрашуы

· Якташыбыз  беренче  татар режиссёры    Газиз Айдарскийның кызы - балерина  Әлфия Айдарская белән очрашулар .

·   Чыгарылыш сыйныфта «Агач утырту»  акциясе

· «Соңгы кыңгырау»

· Сабантуй 

9. Укучыларның сәламәтлек торышы 

Мәктәптә үткәрелә торган тематик  производство киңәшмәләренең күбесе тәрбиягә һәм  сәламәтлеккә багышлана.  

Мәктәпнең дәресләр челтәре таләпләргә җавап бирерлек. Расписание төзегәндә көн дәвамында һәм атналык  эшчәнлек  анализлана. Төп предметлар җыр, рәсем, хезмәт һәм физкультура дәресләре белән чиратлаша.  Дәрес вакытында динамик пауза, күзләрне ял иттерү өчен гимнастика ясала.  

10. Укучыларның туклануын оештыру.

Мәктәптә укучыларның барысы да  көнгә  бер тапкыр бушлай тукланалар. Ел дәвамында мәктәпнең туклану комиссиясе тарафыннан берничә тапкыр азык сыйфаты, савыт-сабаларның торышы һәм  ашханәнең чисталыгы тикшерелә. Азыкларны эшкәртү  технологиясе тулысынча саклана.  Ашханә  санитар санитар-гигиена таләпләренә җавап бирә. Хезмәткәрләр даими рәвештә өч айга бер тапкыр медицина тикшеренүе узалар. Мәктәпнең туклану комиссиясе тарафыннан, Роспотребнадзор тарафыннан  ашханә торышына кисәтүләр булганы юк.  
Мәктәп алдына яңа уку елына куелган бурычлар:

· укучыларның имтиханнарны уңышлы тапшырулары максатында  Интернет ресурсларыннан файдалануны арттыру;

· мәктәп эшчәнлеге белән җәмәгатьчелекне таныштырып бару, мәктәп сайтын тулыландыру;

· электрон журналда эшләү аркылы укыту-тәрбия эшенең ачыклыгына ирешү;

· укучыларның сәламәтлеген саклау һәм ныгыту; [image: image2][image: image3][image: image4][image: image5][image: image6][image: image7]

